
сѣдѣ на столѣ отца своего и дѣдъ своихъ, и вси людье ради быша, и мятежь влеже (улеже).


Тамъ же, стр. 197—198.



3. Смерть Владиміра Мономаха.

Въ лѣто 6633 (1125). Преставися благовѣрный князь, христолюбивый и великый князь всея Руси, Володимерь Мономахъ, иже просвѣти Рускую землю, акы солнце луча пущая; его же слухъ произиде по всимъ странамъ, наипаче же бѣ страшенъ поганымъ, братолюбець, и нищелюбець, и добрый страдалець за Рускую землю. Сего преставление бысть маия въ девятый-надесять; и спрятавше тѣло его, положиша у святѣй Софьѣ, въ отьца Всеволода, пѣвше обычныя пѣсни надъ нимъ. Святителѣ же жалящеси плакахуся по святомъ и добромъ князи, весь народъ и вси людие по немь плакахуся, яко же дѣти по отцю или по матери, плакахуся по немъ вси людие, и сынове его Мьстиславъ, Ярополкъ, Вячьславъ, Георгий, Андрѣй, и внуци его; и тако розидошася вси людие с жалостью великою, такоже и сынове его разидошася кождо въ свою волость с плачемъ великомъ.



Тамъ же, стр. 208.





4. Какое впечатлѣніе на Половцевъ произвело извѣстіе о смерти Владиміра.

Волынскій лѣтописецъ, повѣтствуя о смерти Романа (1201 годъ), который «устремился на поганыя яко и левъ, сердитъ же бысть яко и рысь, и губяше яко и коркодилъ, и прехожаше землю ихъ яко и орелъ, храборъ бо бѣ яко и туръ», — добавляетъ: «Ревноваше бо дѣду своему Мономаху, погубившему поганыя Измаилтяны, рекомыя Половци, изгнавшю Отрока во Обезы[1] за Желѣзная врата, Сърчанови же оставшю у Дону[2]. Тогда Вододимеръ Мономахъ пилъ золотомъ шеломомъ Донъ, и приемшю землю ихъ всю… По смерти же Володимерѣ, оставъшю у Сырьчана единому гудьцю же Ореви, посла и́ во Обезы, река: «Володимеръ умерлъ есть; а воротися, брате, поиди в землю свою; молви же ему мои словеса, пой же


	↑ Абхазія.

	↑ Оставшю у Дону, рыбою оживъшю. См. прим. 76.

